
O‘RTA MAKTAB  ONA TILI  DARSLIKLARIDA 
BERILGAN  GRAMMATIK  BILIMLARNING TAVSIFI

Annotatsiya: ushbu  maqolada amaldagi ona tili  darsliklari  maktab  o‘quvchilarining  bilim,  ko‘nikma  va 
malakalarini oshirish, ularning  lug‘at  boyligi, og‘zaki va yozma nutq savodxonligini rivojlantirish, mashq  va 
topshiriqlarning  evristik yondashuv (matn yaratishga yo‘naltiruvchi  o‘quv-topshiriqlar  tizimi) ga  asoslanishi  
kerakligi  to‘g‘risida  fikrlar  ilgari  surilgan. Shuningdek, ona  tili  ta’limi  mazmuni  va  ularning  til  ta’limida  tutgan 
o‘rni atroflicha  yoritilgan. 

Kalit so‘zlar: kommunikativ kompetensiya, ijodiy faoliyat, og‘zaki  va  yozma  nutq.
Abstract:  in  this  article, mother  toungue  coursebooks  are used to increase the knowledge, skills and 

abilities of  schoolchildren, to  develop  their  vocabulary, verbal  and  written  literacy, heuristic  approach  to 
exercises and tasks (teaching  tasks  that  guide  text  creation system) have been  put  forward. Also, the contents  
of  mother tongue education and their role  in language education  are covered in detail. 

Keywords: communicative competence, creative activity, verbal  and written speech.
Аннотатция: в данной статъе актуальными  являются шклолные учебники родного языка. Для повише-

ния знаний, умений и навыкои учащихся, развития их словарного запаса, устной и письменной  речевой 
грамотности упражнения и задания должны быть основаны на эвристическоь подходе. Также подробно 
раскрыто содержанные обучения родному языку и его роль в языковом образавании.

Ключевые слова: коммуникативная компетентность, творческая деятельност, устная и письмен-
ная речь.

Ta’lim  mazmuni  masalasi  insoniyat  tarixida 
dolzarb  masalalardan  biri  sanaladi. Chunki  odamlar  
tarixiy  taraqqiyotning  barcha  davrlarida  “Nimani  
o‘qitish  kerak?” degan  savolga  javob  izlaganlar va 
izlamoqdalar. 

Jumladan, ushbu  masala  til ta’limida ham  hamon  
dolzarbligicha qolmoqda.    Pedagogika va ona tili  
(metodikasi) fanlarining  so‘nggi  yillardagi  yutuqlariga  
tayanilgan  holda  biz  ta’lim  mazmunini  quyidagi  
tarkibiy  qismdan  iborat  deb  tushunamiz:

1) o‘quvchilar  egallashi  zarur  bo‘lgan  bilimlar  
tizimi. Ona  tilidan bilimlar  tizimi  deganda,  bir-biriga  
uzviy  bog‘liq  bo‘lgan  tushuncha, qoidalar, til  faktlari 
tushuniladi. Ammo, darsliklardagi  barcha  til  ilmini  
to‘liq o‘zlashtirishning  imkoni  yo‘qligi  sababli,  ularni  
o‘quvchi  uchun  foydali  va  amalda  qo‘llashi  jihatdan  
saralash  ona  tilidagi  bilimlarni  tanlashning  bosh  
mezoni  hisoblanadi.  Bolalarning  savodli  yozishi, ijodiy  
fikrlashi, fikr  mahsulini  adabiy  til  me’yorlariga  asosan  
og‘zaki  va  yozma  shaklda  to‘g‘ri, ravon  ifodalashi, 
qolaversa, ularda  yuksak  insonparvarlik  xususiyatlarini  

shakllantiradigan  bilimlar  ona  tilidagi  foydali  bilimlar  
mazmunini tashkil  etadi.  Aynan  bugungi   yangi  ona  
tili  darsliklari  oldiga  ta’lim  oluvchini   mustaqil  va  
ijodiy  fikrlashga    o‘rgatish,  ularning    lug‘at    boyligini   
oshirish,   o‘zgalar    nutqini  tinglay  va  anglay  olish,   
fikrni   aniq   va   ixcham   tarzda   yoritish,   og‘zaki   
va   yozma   nutqni   ifodalashda  mantiqiy   izchillikka    
erishish kabilar  maqsad  qilib  qo‘yilgan. Ammo, o‘rta   
maktab   o‘quvchilari    uchun  tuzilgan   eski   darsliklar   
tinglovchiga  ko‘proq   nazariy  bilim  berish,  egallangan  
bilimlarni  ijtimoiy  hayotda  emas,  shunchaki   faqat   dars  
va  sinovlarga  tatbiq  etish,  zamonaviy   texnologiya   
va   ilg‘or  pedagogik  prinsiplardan  xoli  holda  
yaratilgan  edi.  Ta’lim  mazmunining  birinchi  tarkibiy  
qismi  bo‘yicha   Nizomiddin  Mahmudov  va  boshqalar  
(Toshkent – 2017) muallifligi   asosida    tuzilgan   
hamda   hozirda   amalda    bo‘lgan  Iroda Azimova  
va  boshqalar  (Toshkent – 2022) ning   umumiy   o‘rta   
ta’lim   maktablaridagi 6-sinflar uchun  tuzilgan “Ona  tili” 
darsliklaridan ayrim  namunalar  keltiramiz:

1. To‘g‘ri  yozilgan so‘z va birikmalarni ko‘chiring. 

mailto:coouotvvo@gmail.com 

Imlo savodxonligini  oshirishga  qaratilgan  ushbu  
mashqni  bajararib   o‘quvchi  ham  orfografik  bilimlarini  
boyitish  bilan  birga, berilgan  so‘zlarning  orfoepik  
xususiyatlarini  ham o‘rganib  boradi. Shuningdek, 
o‘quvchilarga  reklama  bannerlari  va  ijtimoiy  
tarmoqlardagi  xato  yozilgan  so‘zlardan  misollar  topib  
kelishni  uyga  vazifa  sifatida  berish mumkin. Aytish  
joizki, imlo  lug‘atiga  tayanib  bajariladigan   mashq  va  
topshiriqlar  tizimining  berilishi,  o‘quvchini  leksikografik  
salohiyatini  oshirishga  xizmat  qiladi.    

2. Darsliklardagi  mashqlar  uchun  berilgan  gap  
va  matnlar   o‘quvchi   ongi  va  saviyasiga  mos  holda  
tanlanib, undagi  ba’zi  maqol  va  hikmatli    so‘zlar,  ta’lim  
oluvchida  yuksak  insonparvarlik  xususiyatlarining  
takomillashuvi  uchun  ibrat vazifasini o‘taydi. Misollar:                                                                                                                                    

150-mashq. Nuqtalar o‘rniga sifatdosh  yasovchi  
qo‘shimchalardan  mosini  qo‘yib  ko‘chiring.  
Sifatdoshlarning  yasalishiga diqqat qiling.                                                                                                                        

1.Bilmaslik  ayb  emas,  bilma…ini  bo‘yniga  olmaslik  
ayb.  2.O‘z  o‘ rnida   aytilma…  so‘z  hech  kim  yo‘q  
yerda  chalin…  kuyga  o‘xshaydi.   3.Arslondan   qo‘rq…
dan  ko‘ra,  o‘z nafsidan qo‘rq… foydaliroq.                                                                                                                           

Ushbu  maqol  va  matallar  xalq  orasida  keng  
qo‘llanilishi  bois  o‘quvchi    ularni   yoddan  biladi  
va  natijada  o‘rganilgan  nazariy  bilim  tinglovchi  
uchun   oson  bo‘lgan  paremiologik  birliklar  orqali  
mustahkamlanadi. 

2) ta’lim  mazmunining  ikkinchi  tarkibiy  qismi 
tanlangan  ilmiy-nazariy bilimlarga  mos  amaliy  
ko‘nikma va malakalar  tizimidir. 

Darsliklar  faqat  o‘quvchilarning  ona  tilidan  bilishi  
kerak  bo‘lgan  mavzular  bilan  emas, balki  ularning  
amaliy  jihatdan  bajararishi  zarur  bo‘lgan  ko‘nikma  va  
malakalarini  ham  qamrab  olishi  kerak. Misol:

Intervyu  savollarini  tayyorlang. Tasavvur  qiling, 
siz  teleboshlovchisiz. Siz  boshlovchilik  qilayotgan  
ko‘rsatuvga  shaxmatchi  Nodirbek  Abdusattorov  
kelgan. Ko‘rsatuvingiz  tomoshabinlarga  manzur  
bo‘lishi  uchun  chiroyli  suhbat  tashkil  etishingiz  kerak. 
Shu  sababli  Nodirbek  uchun  mazmunli  savollar  tuzib,  
yozing.

Ko‘rinadiki, ushbu  topshiriqni  bajarish  o‘quvchida  
so‘zni  to‘g‘ri  va  o‘rinli  qo‘llash,  fikrini  erkin  bayon  
qilish  ko‘nikma  va  malakalarini  shakllantiradi.

3) ta’lim  mazmunining  uchinchi  tarkibiy  qismi  
o‘quvchini  ijodiy  faoliyat   usullariga  o‘rgatish. Ushbu  
faoliyat  3 qism (qayta  xotirlash, qisman  ijodkorlik,  
ijodiy  daraja) dan  iborat  bo‘lishi  mumkin. 

Qayta  xotirlash  faoliyati  egallangan  bilimlarni  
eslash,  darslikdagi  namunaga qarab  bajarish  va  
o‘qituvchi  yordamiga  tayanib  bajariladigan  faoliyatdir. 
Bu  o‘quvchining  faollik  darajasini  chegaralaydi.  
Chunki  bola  tayyor  materiallar  bilan  qurollangan  
bo‘ladi. Misol: 

188-mashq.  Gaplarni  ko‘chiring, nuqtalar  
o‘rniga  qavs ichidagi  qo‘shimchalardan  mosini  

qo‘yib, fe’llar  hosil  qiling  va  ularning  yasalishini  
izohlang.

Odobli  va  adolatli  inson  qo‘lidagi  qalam  baxt-
saodat  uchun  xizmat  qilib  yurgan  odamlarni  zavq… 
(-la, -ir, -lan) tiradi, bir-biriga  yaqin…(-sa, -lash, 
-man) tirib,  do‘stlikni  mustahkam… (-sira, -la, -y) di. 
(H.Ziyoyev).

Faollikning  ikkinchi  bosqichi  qisman  ijodkorlik  
faoliyatidir. Bu  bosqichda  o‘quvchi  ma’lum  yordamga  
asoslangan  holda,  til  hodisalarining  o‘xshash  va  
farqli  tomonlarini  aniqlaydi. Masalan,

Topshiriq. Berilgan sanoq sonlarga -tacha, 
-lab, -larcha  qo‘shimchalarini  qo‘shing. Ma’noda  
qanday  o‘zgarish  bo‘lganini  ayting.

Bir, ikki, uch, to‘rt, besh, olti, yetti, yuz, ming. 
Faollikning  uchinchi  bosqichi  ijodiy  faoliyatdir. 

Ushbu  bosqichda  o‘quvchi  hech  qanday  yordamsiz  
olgan  bilimlarini  yangi  sharoitda  qo‘llay  olishi, faoliyati  
uchun  zarur  bo‘lgan,  ammo  o‘zida  bo‘lmagan  
bilimlarning  manbasini  bilishi, bu manbalardan  
foydalana  olish  ko‘nikmasiga  ega  bo‘lishi  talab  
etiladi. Misol:

Mavzu: Ravish. 1-topshiriq. Berilgan so‘z 
birikmalaridagi  belgi  ifodalaydigan  so‘zlarni  
narsaning  yoki   harakat-holatning  belgisini  
bildirishiga  ko‘ra  farqlang.

Tonggi  shabada,  sekin  yurmoq,  quvonchli  xabar,  
tez  o‘qimoq,  a’lo  kayfiyat,  atayin  gapirmoq. 

Ushbu  topshiriq  orqali  tinglovchi  ongida   hali  
tushuntirilmagan   mavzu  borasida   tushuncha   paydo  
bo‘ladi,  ya’ni  sifat va  ravish  so‘z  turkumlari  orasidagi 
farqini anglaydi. Bu jarayon o‘qituvchi tomonidan 
samarali  tashkillashtirilsa,  o‘quvchilarda  ona tili  faniga   
nisbatan   qiziqish  uyg‘onadi.  

4) Ta’lim  mazmuning  to‘rtinchi  muhim  tarkibiy  qismi  
o‘qituvchi  va  o‘quvchi  o‘rtasidagi  munosabatlardir.  
Davr  talabi  bo‘lgan  ushbu  jarayon  bilan  bog‘liq  
darslar  til  ta’limida  muhim  rol  o‘ynaydi.  Bola (o‘quvchi) 
bilan  ishlash  mobaynida  ularning  nafaqat  nutqiy  
ko‘nikmalarini  takomillashtirish, balki  kommunikativ 
kompetensiyalarini  shakllantirishda,  savollarga  javob  
berish malakasi  bilan  birga  to‘g‘ri  savol  tuzishga  
yo‘naltirishda  ham  o‘qituvchining  o‘rni  beqiyos.  
Bundan  tashqari, ona tili  ta’limi  mazmunida  ijodiy  
tafakkur  sohibini  tayyorlash  maqsad  qilingan  ekan,  
bu  boradagi  talablar  quyidagilardan  iborat:

1. Eng  yaxshi  ilmiy  yutuqlardan,  eng  yaxshi  
pedagogik  amaliyotdan  foydalanib,  ta’lim  jarayonini  
savol-javob  asosida  dars  tashkil  qilish.

2. Darsni  o‘quv  topshiriqlaridan  o‘rinli  va  maqsadli  
foydalangan  holda  amalga  oshirish.

3. O‘quvchilarning  bilish  faoliyati  uchun  tegishli  
bo ‘lgan  barcha  shart-sharoitlarni  yaratish,  ularning  
qiziqishlari,  mayllari  va  ehtiyojlarini  hisobga  olib  
matnga  yoki  mavzuga  doir  o‘quv  topshiriqlarini  
ishlab  chiqish.

4. Savol  va  topshiriqlar  tuzishda  fanlar aro  
bog‘lanishni  e’tiborda  tutish.

5. Ilgari  egallangan  bilim va malakalar  bilan  
bog‘lanish,  o‘quvchilarning  erishgan  bilim  darajalariga  
tayangan  holda  takomillashtiruvchi  mashq  va  
topshiriqlar  berish.

6. Shaxsning muloqot uchun zarur bo‘lgan  
nutqiy malakalarini rivojlantirish, natijalariga ko‘ra  
rag‘batlantirish  va  faollashtirish.

7.O‘quv topshiriqlarining barcha turlari orqali 
nutqning barcha  bosqichlarida  mantiqiyligi  va  
emotsionalligi  mezonlarini  hisobga  olish.

8. O‘quv topshiriqlari bilan ishlashda ta’lim 
resurslaridan samarali foydalanish.

9. O‘quv topshiriqlarini  o‘quvchilarning  hayoti, 
faoliyati,  shaxsiy  tajribasi  bilan  bog‘lash.

10. O‘quv topshiriqlari bilan  ishlashda  ijodiy  tafakkur  
va  amaliyotda  kerak  bo‘ladigan  bilim,  ko‘nikma  
hamda  malakalarni  shakllantirishni  ko‘zda  tutish.

11. O‘quv topshiriqlari o‘quvchida bilim olish, 
fikrlash, nutqiy ko‘nikmalarni  egallashdan  tashqari, 
o‘zlashtirilganlarni  tahlil  qilish,  tashxislash,  loyihalash  
va  rejalashtirish  vazifasini  ham  nazarda  tutishi kerak.  

Xulosa  sifatida  shuni  aytish  mumkinki,  amaldagi  
dastur  va  darsliklar  ona tili  ta’limi  maqsadiga  muvofiq  
o‘quvchini  mustaqil  izlanishga  undashi, tilning  boy   
imkoniyatlaridan  o‘rinli  foydalanib, ularni  amalda  qo‘llay  
olishi, ularning  og‘zaki  va  yozma  nutqini  rivojlantirish 
hamda lug‘at  boyligini  oshirishga  qaratilgan  mashq  
va topshiriqlardan  iborat  bo‘lishi  zarur. Zero,  maktab  
darsliklarida  millat  tafakkuri  va  mafkurasining  eng  
ilg‘or  namunalari  aks  etishi  kerak. 

TARIXIY ASAR “BOBURNOMA”DA TOPONIMLAR TALQINI
Аnnotatsiya: maqolada Zahiriddin Muhammad Boburning «Boburnoma» asarida zikr qilingan toponimlar – 

aholi maskanlari, suv havzalarining nomlari, relefni ifodalovchi joy otlari kabilar xususida fikr yuritiladi, o‘rni bilan 
ulardan baʼzilarining anglatgan maʼnosi, kelib chiqishi, etimologiyasi yoritib beriladi.

Kalit so‘zlar: joy nomi, toponim, oykonim, gidronim, oronim, etnooykonim, antropotoponim, etimologiya, xalq 
etimologiyasi, o‘z qatlam, o‘zlashgan qatlam. 

Аннотация: В статье рассматриваются топонимы, упомянутые в «Бобурноме» Захириддина Мухаммада 
Бабура - названия населенных пунктов, водоемов, топонимы, представляющие рельеф, значение, проис-
хождение и этимология некоторых из них.

Ключевые слова: топоним, топоним, ойконим, гидроним, ороним, этноойконим, антропотопоним, 
этимология, народная этимология, собственный пласт, освоенный пласт.

Annotation. the article discusses the toponyms mentioned in Zahiriddin Muhammad Babur's "Boburnoma" - 
the names of settlements, water bodies, place names representing the relief, the meaning, origin and etymology 
of some of them.

Key words: place name, toponym, oykonim, hydronym, oronym, ethnooykonim, anthropotoponym, etymology, 
folk etymology, own layer, mastered layer.

Kirish. O‘zbek adabiy tilining muhim yodgorligi bo‘lmish Zahiriddin Muhammad Boburning «Boburnoma» 

